
I. Introduzzjoni 

It-tifqigħa tal-coronavirus evolviet f’pandemija globali. Qatlet għexieren ta’ eluf ta’ persuni, 

tefgħet pressjoni fuq il-komunitajiet, żiedet l-appelli għall-protezzjoni soċjali, naqqset l-

attività kummerċjali u fixklet il-ktajjen ta’ provvista. Il-konsegwenzi tagħha se jkunu 

profondi. Wara li dehret għall-ewwel darba fiċ-Ċina, din il-pandemija issa nfirxet fl-Ewropa 

u madwar id-dinja, b’riperkussjonijiet fuq l-istabbiltà u s-sigurtà soċjali. 

Minħabba li dan il-virus ma jiddiskriminax bejn in-nies u ma jagħtix kas il-fruntieri, din il-

kriżi storika teħtieġ rispons globali rapidu, massiv u koordinat biex jipproteġi lil kulħadd, 

isalva l-ħajjiet u jindirizza l-konsegwenzi ekonomiċi. Dan huwa l-waqt għas-solidarjetà u t-

tmexxija internazzjonali, u mhux għall-iżolament; biex nibnu l-pontijiet internazzjonalment, 

u mhux innaqqsuhom; biex nipprovdu t-trasparenza u l-fatti, u nikkumbattu d-

diżinformazzjoni. L-Unjoni Ewropea (UE), bħala l-akbar donatur fid-dinja u forza ekonomika 

ewlenija, diġà qiegħda fuq quddiem f’dan l-isforz. L-Unjoni diġà ħadet sensiela ta’ azzjonijiet 

konkreti u rapidi biex tappoġġa s-sħab tagħna. 

L-UE qed tagħmel kulma hemm bżonn biex tiġġieled il-kriżi tal-COVID-19 fl-Ewropa. Huwa 

wkoll fl-interess tal-UE li nuru solidarjetà mal-bqija tad-dinja. Rispons Ewropew b’saħħtu u 

globali jinvolvi li nħarsu l-valuri fundamentali tagħna, u bl-istess mod li naħdmu favur l-

interessi strateġiċi tagħna. Il-benesseri tas-sħab tagħna madwar id-dinja huwa importanti 

għal kull Ewropew. Nistgħu nieħdu ħsieb sħiħ tas-saħħa u s-sigurtà tagħna biss jekk 

nappoġġaw ukoll lil ħaddieħor. Il-battalja tagħna biex nirbħu kontra l-virus internament tista’ 

tintrebaħ biss jekk nirbħu kontra l-virus globalment. Is-sħubijiet b’saħħithom tal-UE madwar 

id-dinja għaldaqstant huma saħansitra aktar relevanti biex nindirizzaw din il-pandemija u l-

konsegwenzi tagħha. Din il-Kummissjoni ġeopolitika hija lesta li tmexxi din il-ħidma.  

L-UE tappoġġa l-kooperazzjoni internazzjonali u s-soluzzjonijiet multilaterali f’din il-

kriżi. Qed nieħdu rwol ta’ tmexxija fl-isforzi ta’ koordinazzjoni li qed isiru min-Nazzjonijiet 

Uniti, mill-G20, mill-G7, mill-Organizzazzjoni Internazzjonali tax-Xogħol (ILO), u mill-

istituzzjonijiet finanzjarji internazzjonali. L-UE se toffri l-appoġġ kollu tagħha lill-isforzi tas-

Segretarju Ġenerali tan-NU biex jikkoordina rispons tan-NU kollha. 

Ir-rispons tal-UE jimxu fuq l-approċċ tat-Tim Ewropa. Dan jieħu kontribuzzjonijiet mill-

istituzzjonijiet kollha tal-UE u jikkombina r-riżorsi mmobilizzati mill-Istati Membri u l-

istituzzjonijiet finanzjarji tal-UE, b’mod partikolari l-Bank Ewropew tal-Investiment (BEI) u 

l-Bank Ewropew għar-Rikostruzzjoni u l-Iżvilupp (BERŻ). Billi naħdmu flimkien, it-Tim 

Ewropa jista' jiġbor massa kritika liema bħalha. 

F’konformità mal-approċċ maqbul fil-G20 u promoss min-NU, ir-rispons tal-UE jindirizza l-

konsegwenzi umanitarji, sanitarji, soċjali u ekonomiċi tal-kriżi. Jindirizza l-ħtiġijiet ta’ 

emerġenza fit-terminu qasir, kif ukoll l-impatti strutturali aktar fit-tul fuq is-soċjetajiet u l-

ekonomiji, u biex b’hekk inaqqas ir-riskju ta’ destabbilizzazzjoni. Isaħħaħ l-azzjonijiet 

governattivi kif ukoll nongovernattivi. 

Ir-rispons tal-UE se jkompli jadatta ruħu għal sitwazzjoni li qed tevolvi. Bl-istess mod li bih 

tajna appoġġ materjali liċ-Ċina meta faqqgħet il-pandemija, issa se niffukaw fuq l-iktar 

pajjiżi affettwati li għandhom bżonn appoġġ sanitarju bħall-pajjiżi fl-Afrika, fil-Viċinat, 

fil-Balkani tal-Punent, fil‑ Lvant Nofsani u l‑ Afrika ta’ Fuq, partijiet tal-Asja, l-Amerka 

Latina u l-Karibew. L-enfasi se tkun fuq l-aktar nies vulnerabbli, inklużi l-migranti, ir-

refuġjati, il-persuni spostati internament u l-komunitajiet ospitanti tagħhom. Din hija wkoll 

wirja ta’ kif nindirizzaw l-isfidi flimkien mal-Afrika
1
. Dawk kollha li jeħtieġu l-kura tas-

saħħa u l-protezzjoni għandhom ikunu fuq ir-radar tagħna. 

Lil hinn mill-appoġġ finanzjarju u kooperazzjoni oħra, l-UE se tuża s-sett sħiħ tal-għodod 

tagħha tal-kummerċ u l-investiment u s-sistema tat-trasport tagħha biex tiżgura l-fluss 

kontinwu tal-merkanzija u tevita l-interruzzjonijiet tal-provvista fit-tul, b’mod partikolari għal 

prodotti mediċi kritiċi u l-ikel.  

L-UE se tkompli tippromwovi u tħares il-governanza tajba, id-drittijiet tal-bniedem, l-

istat tad-dritt, l-ugwaljanza bejn il-ġeneri u n-nondiskriminazzjoni, il-kundizzjonijiet 

tax-xogħol deċenti, kif ukoll il-valuri fundamentali u l-prinċipji umanitarji. Il-miżuri 

speċjali u straordinarji meħtieġa biex titrażżan il-pandemija ma għandhomx iwasslu biex ikun 

hemm rigress tal-valuri u l-prinċipji fundamentali tas-soċjetajiet miftuħa u demokratiċi 

tagħna. Barra minn hekk, ir-rispons kollettiv tagħna għall-coronavirus għandu jevita 

deċiżjonijiet dwar il-politika u l-investiment li jaggravaw il-kriżijiet eżistenti bħat-telfien tal-

bijodiversità u l-emerġenza klimatika. 

U fl-aħħar, l-azzjoni tal-UE se tkun ibbażata fuq il-fatti u trasparenti, u se tiġġieled kontra 

kull tentattivi ta’ diżinformazzjoni fl-UE u barra minnha. Se tkun akkumpanjata minn 

kampanji ta’ koordinazzjoni kkoordinati biex jagħtu informazzjoni dwar l-involviment u l-

kooperazzjoni tagħna mas-sħab fi żmien ta’ kriżi. L-UE se tkompli wkoll l-involviment 

tagħha mal-pjattoformi diġitali globali biex tiffaċilita l-aċċes għal informazzjoni awtorevoli 

dwar is-saħħa bħal dik provduta mill-Organizzazzjoni Dinjija tas-Saħħa (WHO).  

Biex jintlaħqu dawn l-objettivi, l-UE se tikseb appoġġ finanzjarju għall-pajjiżi sħab għal 

total ta’ aktar minn EUR 15,6 biljun. 

Dawn il-fondi huma riżorsi eżistenti għall-azzjoni esterna. Flimkien ma’ sħabna, qed 

niżguraw li l-finanzjament tal-UE sostanzjali li diġà ġie allokat lilhom jiġi mmirat biex 

jgħinhom jindirizzaw l-impatt tal-COVID-19, simili għal dak li qed nagħmlu fl-Ewropa. Dan 

se jippermetti li l-azzjoni tal-UE tkun rapida, adattata u operattiva. 

Ir-rispons globali tagħna għall-COVID-19 se jintegra l-objettivi strateġiċi li l-UE stabbiliet 

għaliha rigward l-ambjent u l-klima, kif ippreżentati fil-Patt Ekoloġiku Ewropew, u l-

Aġenda Diġitali, li għadhom validi għalkollox. Il-ħidma li għaddejja fuq dawn l-objettivi 

sejra fil-fatt issaħħaħ l-isforzi biex jiġu indirizzati l-isfidi fit-terminu qasir u fit-tul marbuta 

mal-pandemija. Il-kriżi preżenti tfakkarna li l-implimentazzjoni sħiħa tal-Aġenda 2030 

għall-Iżvilupp Sostenibbli u tal-Ftehim ta’ Pariġi għadhom kruċjali biex jgħinu lid-dinja 

tkun armata aħjar għal xokkijiet sistemiċi futuri. 

 

II. L-approċċ tat-Tim Ewropa 

L-approċċ tat-Tim Ewropa jrid jipprovdi qafas uniku għall-azzjoni tar-rispons estern 

Ewropew biex jappoġġa s-sħab biex jindirizzaw il-kriżi tal-COVID-19, strateġija konġunta 

bbażata fuq erba’ pilastri ewlenin: 

1. Il-prijoritajiet tat-Tim Ewropa: l-azzjoni kollettiva tagħna se tiffoka fuq (i) rispons 

ta’ emerġenza għall-kriżi sanitarja immedjata u l-ħtiġijiet umanitarji li jirriżultaw 

minnha; (ii) li nsaħħu s-sistemi tas-saħħa, tal-ilma u tas-sanitazzjoni, kif ukoll il-

kapaċitajiet ta’ riċerka tas-sħab tagħna biex jindirizzaw il-pandemija u t-tħejjija 

tagħhom; u (iii) li nindirizzaw il-konsegwenzi soċjali u ekonomiċi immedjati. 

                                                           
1
 Komunikazzjoni Konġunta “Lejn strateġija komprensiva mal-Afrika”, JOIN(2020) 4. 

2. Il-pakketti tat-Tim Ewropa: se nikkoordinaw mas-sħab ta’ implimentazzjoni – 

bħall-BEI, il-BERŻ, u l-istituzzjonijiet Ewropej tal-finanzi għall-iżvilupp, l-Aġenziji 

għall-Iżvilupp u l-fornituri tal-Assistenza Teknika tal-Istati Membri, u l-

Istituzzjonijiet Finanzjarji Internazzjonali –  biex nistabbilixxu pakkett finanzjarju 

koerenti għal kull pajjiż sieħeb li jeħtieġ l-appoġġ tagħna. Għal dan il-għan, id-

delegazzjonijiet tal-UE se jirċievu gwida dwar il-modalitajiet u l-għażliet tal-

implimentazzjoni. 

3. It-Tim Ewropa għat-Tħejjija Globali: Se nappoġġaw il-Bord ta’ Monitoraġġ tat-

Tħejjija Globali, li identifika EUR 7,5 biljun bħala għan ta’ ġbir ta’ fondi globali, billi 

nospitaw mument għad-donaturi; 

4. It-Tim Ewropa għall-koordinazzjoni globali u l-multilateraliżmu: se nużaw il-

pożizzjoni ta’ influwenza tal-UE bħala attur globali u kontributur ewlieni għas-

sistema internazzjonali tal-għajnuna biex nippromwovu rispons globali kkoordinat, 

b’mod partikolari fil-qafas tal-G7, tal-G20 u fin-Nazzjonijiet Uniti. Il-

kontribuzzjonijiet tal-UE u tal-Istati Membri tagħha se jiġu ppreżentati fil-livell tal-

pajjiż, reġjonali, u globali, b’mod partikolari fir-rispons internazzjonali mmexxi min-

Nazzjonijiet Uniti, il-G7, u l-G20, biex tiġi promossa l-koordinazzjoni u titjieb il-

viżibbiltà tal-appoġġ Ewropew lill-pajjiżi sħab. 

F'dan l-ispirtu, il-Kummissjoni tilqa’ l-isforzi tal-istituzzjonijiet finanzjarji sħab biex iwasslu 

l-finanzjament b’mod aktar rapidu u effiċjenti, billi jintensifikaw is-sindakazzjoni reċiproka 

fil-kofinanzjament tar-rispons għall-coronavirus u li jżidu d-dipendenza reċiproka fuq l-

evalwazzjonijiet ta’ xulxin.  

II.1. Il-prijoritajiet tat-Tim Ewropa: 

II.1.1. Rispons ta’ emerġenza urġenti, għat-terminu l-qasir għall-kriżi tas-saħħa u 

għall-ħtiġijiet umanitarji li jirriżultaw 

Il-pandemija se tiggrava l-ħtiġijiet umanitarji. L-effetti tagħha se jinħassu bl-aktar mod akut 

mill-popolazzjonijiet li diġà huma affettwati minn kriżijiet umanitarji u kunflitti, bħall-

migranti, ir-refuġjati, il-persuni spostati internament, kif ukoll in-nisa, it-tfal, l-anzjani u l-

persuni b’diżabilità, kif ukoll minoranzi oħrajn. 

Biex nimmassimizzaw l-effett tar-rispons ta’ emerġenza tagħna, huwa vitali li nikkoordinaw 

l-azzjonijiet u l-flussi ta’ informazzjoni ma’ donaturi u atturi oħra, b’mod partikolari l-Istati 

Membri tal-UE, id-WHO u aġenziji oħra tan-NU, Moviment Internazzjonali tas-Salib l-

Aħmar u tan-Nofs Qamar l-Aħmar, u organizzazzjonijiet nongovernattivi oħrajn. 

L-isfidi ewlenin li għandhom jiġu indirizzati: 

 Nindirizzaw in-nuqqas kroniku globali ta’ tagħmir ta' protezzjoni personali, 

partikolari l-maskri u l-ingwanti, li huwa ta’ theddida partikolarment għall-ħaddiema 

tas-saħħa fl-ewwel linja u s-servizzi tal-emerġenza, kif ukoll in-nuqqasijiet fil-ġestjoni 

tal-iskart bijomediku; 

 Niżguraw li jibqgħu jingħataw is-servizzi lil popolazzjonijiet affettwati mill-kunflitti u 

spostati b’mod furzat, lir-refuġjati u lill-migranti, partikolarment dawk li qed jgħixu 

fil-kampijiet jew f’sitwazzjonijiet simili għall-kampijiet, f’żoni b’densità ta’ 

popolazzjoni kbira jew postijiet li ma jintlaħqux, u li jiġu adattati għall-kuntest tal-

pandemija;  

 Inkomplu nissodisfaw il-ħtiġijiet bażiċi tal-aktar nies vulnerabbli, inkluż il-konsenja 

tal-ikel essenzjali, l-assistenza nutrittiva għal gruppi b’insigurtà tal-ikel u malnutriti, 

kif ukoll servizzi tas-saħħa essenzjali u saħħa sesswali u riproduttiva u d-drittijiet 

relatati.  

L-UE qed tikkontribwxxi biex jiġu indirizzati dawn l-isfidi billi: 

 Tipprovdi appoġġ immedjat għall-isforzi globali billi tikkontribwixxi għall-Pjan 

Strateġiku ta’ Tħejjija u Rispons tad-WHO, għall-Pjan ta’ Rispons Umanitarju Globali 

varat min-NU fil-25 ta’ Marzu 2020 (mira totali ta’ EUR 1,86 biljun) kif ukoll għall-

appell tal-Moviment Internazzjonali tas-Salib l-Aħmar u tan-Nofs Qamar l-Aħmar 

varat fis-26 ta’ Marzu (mira totali ta’ EUR 750 miljun); 

 Tipprovdi appoġġ immirat immedjat biex jindirizza l-konsegwenzi umanitarji tal-

pandemija fil-pajjiżi milquta, b’mod partikolari fis-setturi tas-saħħa, tal-ilma, is-sanità 

u l-iġjene (WASH), u l-loġistika; 

 Iżżid id-disponibbiltà globali tat-tagħmir ta' protezzjoni personali u l-apparat mediku 

permezz tal-appoġġ għal produzzjoni miżjuda u soluzzjonijiet innovattivi fl-Ewropa, 

biex jiġu ssodisfati l-ħtiġijiet fl-Ewropa u f’pajjiżi sħab; 

 Torganizza l-provvista ta’ tagħmir ta' protezzjoni personali meħtieġ urġentement 

għall-pajjiżi sħab, kif ukoll assistenza in natura lill-pajjiżi milquta permezz tal-

Mekkaniżmu tal-Unjoni għall-Protezzjoni Ċivili (pereżempju l-assistenza in natura 

pprovduta liċ-Ċina tul it-tifqigħa u mbagħad lil diversi pajjiżi tal-Balkani tal-Punent); 

 Tipprovdi garanziji u provvedimenti ta’ likwidità lill-banek lokali permezz ta’ 

istituzzjonijiet finanzjarji internazzjonali u istituzzjonijiet Ewropej tal-finanzi għall-

iżvilupp, bl-appoġġ tal-Fond Ewropew għall-Iżvilupp Sostenibbli (EFSD); 

 Tappoġġa l-isforzi globali għall-forniment suffiċjenti ta’ oġġetti essenzjali, ikel u ilma 

u tikkumbatti r-restrizzjonijiet fuq l-esportazzjoni jew miżuri distorsivi oħrajn fis-

settur agroalimentari; 

 Tappoġġa l-pajjiżi sħab għall-identifikazzjoni, il-ġbir, is-separazzjoni, il-ħżin, it-

trasport, it-trattament u r-rimi xierqa tal-iskart mediku b’enfasi fuq flussi ta’ skart 

ġodda relatati mal-COVID-19; 

 Issaħħaħ l-appoġġ miċ-Ċentru Ewropew għall-Prevenzjoni u l-Kontroll tal-Mard 

(ECDC) għat-tħejjija u għall-bini tal-kapaċitajiet. L-ECDC diġà qed jaqsam il-gwida 

u l-valutazzjonijiet tiegħu relatati mal-coronavirus mal-gvernijiet tal-pajjiżi tal-

Balkani tal-Punent u tal-Viċinat. L-istess għandu jsir għal għodod oħrajn li qed jiġu 

żviluppati fl-UE bħala parti mill-istrateġija ta’ ħruġ tagħha; 

 Testendi l-ambitu tematiku tal-Fond ta’ Solidarjetà tal-UE
2
, disponibbli wkoll għall-

pajjiżi li qed jinnegozjaw l-adeżjoni tagħhom għall-Unjoni, biex ikopri sitwazzjonijiet 

ta’ kriżi kbar li jirriżultaw minn theddida għas-saħħa pubblika; 

 Tieħu l-miżuri kollha neċessarji biex tiżgura li l-ktajjen ta’ provvista globali kollha 

jibqgħu intatti biex jiġi ffaċilitat il-kummerċ, b’mod partikolari għall-provvisti mediċi 

essenzjali u l-prodotti mediċinali; 

                                                           
2
 COM(2020) 114 final: Proposta għal Regolament tal-Parlament Ewropew u tal-Kunsill li jemenda r-

Regolament tal-Kunsill (KE) Nru 2012/2002 sabiex jipprovdi assistenza finanzjarja lill-Istati Membri u lill-

pajjiżi li qed jinnegozjaw l-adeżjoni tagħhom mal-Unjoni li jkunu affettwati serjament minn emerġenza tas-

saħħa pubblika kbira.  

 Tistieden lill-Balkani tal-Punent biex jingħaqdu fil-Ftehim ta' Akkwist Konġunt tal-

UE biex tippermettilhom jieħdu sehem fi proċessi ta’ akkwist konġunti għat-tagħmir 

mediku: kollha kkonfermaw l-intenzjoni tagħhom li jieħdu sehem; 

 Testendi s-sistema ta' twissija bikrija Ewropea għall-mard li jittieħed għall-Balkani 

tal-Punent biex tippermetti t-trasferiment rapidu tat-twissijiet u l-miżuri. 

 

Eżempji ta’ appoġġ ta' emerġenza tal-UE lil pajjiżi sħab 

Fl-Etjopja, l-UE mmobilizzat malajr EUR 10 miljun biex tappoġġa l-Pjan ta’ Tħejjija u 

Rispons tal-Gvern għat-tifqigħa tal-COVID-19. Dawn il-fondi jingħaddew mill-programm 

ta’ appoġġ baġitarju għas-settur tas-saħħa fl-Etjopja li hemm għaddej, li ġie varat fl-2016, 

b'allokazzjoni totali ta’ EUR 165 miljun. Il-finanzjament addizzjonali se jgħin lill-Etjopja 

żżid l-għadd ta’ laboratorji dijanjostiċi bit-tagħmir dijanjostiku u l-kits tat-testijiet għall-

COVID-19, u l-għadd ta’ ċentri tat-trattament. 

Fin-Niġerja, l-UE se tappoġġa l-Programm ta' Żvilupp tan-Nazzjonijiet Uniti (UNDP) 

b’kontribuzzjoni ta’ EUR 50 miljun biex jiġi implimentat il-Pjan ta’ Rispons tan-NU 

għall-COVID-19. L-objettiv tal-azzjoni huwa li tiġi żgurata l-aħjar kura tal-każijiet 

ikkonfermati tal-COVID-19 u biex it-tifqigħa ma tkomplix tinxtered, permezz ta’ rispons 

inklużiv u bi sjieda nazzjonali għall-COVID-19. 

Fil-Balkani tal-Punent, l-UE diġà mmobilizzat fondi konsiderevoli għall-appoġġ 

immedjat għas-settur tas-saħħa li jammonta għal EUR 38 miljun (EUR 4 miljun għall-

Albanija, EUR 7 miljun għall-Bożnija-Ħerzegovina, EUR 5 miljun għall-Kosovo
3
, 

EUR 3 miljun għall-Montenegro, EUR 4 miljun għall-Maċedonja ta’ Fuq, u EUR 15-il 

miljun għas-Serbja). L-appoġġ tal-UE jinkludi tagħmir mediku li jsalva l-ħajjiet, inkluż 

għall-kura intensiva, sodod tal-isptar, ambulanzi kompletament mgħammrin, mijiet ta’ 

respiraturi, magni tar-raġġi-X mobbli diġitali, għaxriet ta’ eluf ta’ kits tal-ittestjar u 

ammont enormi ta’ tagħmir ta’ protezzjoni personali.  

Taħt il-Faċilità għar-Refuġjati fit-Turkija, qed jiġu akkwistati infrastruttura u apparat tas-

saħħa fuq skala żgħira, b’valur ta’ EUR 90 miljun. 

 

Fil-pajjiżi tas-Sħubija tal-Lvant, l-UE qed timmobilizza pakkett ta’ appoġġ ta' emerġenza 

b’valur ta’ aktar minn EUR 30 miljun għal ħtiġijiet immedjati fis-settur tas-saħħa. Fl-

Armenja, aktar minn 3 000 unità domestika vulnerabbli, b’anzjani u nies b’diżabilità, kif 

ukoll familji kbar fir-reġjuni ta’ Shirak, Tavush u Lori se jirċievu pakketti ta’ għajnuna 

umanitarja bis-saħħa tal-appoġġ tal-Unjoni Ewropea. Fl-Ukrajna, l-UE kkonsenjat apparat 

għaċ-Ċentru ta’ Kura Medika ta’ Emerġenza tal-Oblast ta’ Donetsk, b’100 sett ta’ tagħmir 

ta' protezzjoni personali kif ukoll aktar minn 70 litru ta’ likwidu antisettiku 

b’konċentrazzjoni għolja. 

Fil-Viċinat tan-Nofsinhar, qed jitwaqqfu spazji ta’ triage u ta’ iżolament bl-appoġġ tal-

UE, qed jitħarreġ il-persunal taċ-ċentri tal-iżvilupp soċjali u qed isiru kampanji ta’ 

komunikazzjoni lokali. Ġew akkwistati 3 500 maskra kirurġika u respiratorja.  

Fil-Karibew, l-UE stabbiliet appoġġ reġjonali għall-Caribbean Public Health Agency, 

                                                           
3
 Dan l-isem huwa mingħajr preġudizzju għall-pożizzjonijiet dwar l-istatus, u huwa konformi mal-UNSCR 1244 

(1999) u l-Opinjoni tal-QIĠ dwar id-dikjarazzjoni tal-indipendenza tal-Kosovo 

CARPHA, għal ammont totali ta’ EUR 8 miljun biex ikopru l-ħtiġijiet l-aktar urġenti tal-

pajjiżi f’appoġġ għall-operazzjonijiet ta’ kontroll tat-tifqigħa. Dan jinkludi materjal ta’ 

protezzjoni tal-proviżjonijiet, reaġenti tat-testijiet, materjal tal-laboratorji, 

trattament/vaċċini, kif ukoll appoġġ biex tiżdied il-forza tax-xogħol tas-saħħa. 

 Fil-Venezwela, u l-pajjiżi tar-reġjun, l-UE qed tappoġġa l-Organizzazzjoni tas-Saħħa Pan-

Amerikana u l-Federazzjoni Internazzjonali tas-Salib l-Aħmar u tan-Nofs Qamar l-Aħmar 

għal azzjonijiet li jgħinu biex tiġi mrażżna l-firxa u jitħejja r-rispons għall-COVID-19 

(b’total ta’ EUR 9 miljun). Dan jinkludi t-titjib tal-aċċess għas-servizzi bażiċi tas-saħħa u l-

faċilitazzjoni tal-aċċess għas-sanitazzjoni u l-iġjene għall-popolazzjonijiet vulnerabbli, 

inklużi r-refuġjati. 

Kontribuzzjoni finanzjarja:  EUR 502 miljun 

II.1.2. Appoġġ għat-tisħiħ tar-riċerka, u tas-sistemi tas-saħħa u tal-ilma 

Il-ġlieda kontra l-firxa tal-virus tirrikjedi li tiżdied l-iġjene u li s-sistemi tas-saħħa jsiru 

reżiljenti madwar id-dinja kollha. F’xi pajjiżi sħab, iċ-ċirkustanzi huma partikolarment 

diffiċli minħabba l-aċċess limitat għall-ilma u sistemi tas-saħħa diġà dgħajfin. L-UE se tuża 

formola ta’ politika bbażata fuq l-evidenza ttestjata fi kriżijiet tas-saħħa preċedenti, bħat-

tifqigħat tal-Ebola u taz-Zika, li fihom l-appoġġ għas-sistemi tas-saħħa tal-aktar pajjiżi 

vulnerabbli, il-kollaborazzjoni reġjonali, is-sorveljanza u l-iżvilupp ta’ dijanjostika ġdida u 

vaċċin eventwalment temmew it-tifqigħat. Għal dan il-għan, se ssir enfasi qawwija fuq ir-

riċerka u l-innovazzjoni. 

L-isfidi ewlenin li għandhom jiġu indirizzati: 

 Nappoġġaw il-pajjiżi b’riżorsi limitati, u nagħtu spinta lill-isforzi ta’ konteniment u 

ta’ trattament tagħhom; insaħħu s-sistemi tas-saħħa u tal-protezzjoni soċjali biex 

niżguraw kapaċitajiet sostenibbli għat-tnaqqis tar-riskju, is-sorveljanza u l-ġestjoni 

tar-rispons; 

 Niżguraw l-aċċess għal faċilitajiet bażiċi tal-ħasil tal-idejn u għas-sapun, kif ukoll 

prattiki WASH tajbin fil-komunitajiet, id-djar, l-iskejjel, is-swieq u b’mod partikolari 

l-faċilitajiet tas-saħħa, biex jgħinu fil-prevenzjoni tat-trażmissjoni; 

 Naċċelleraw l-isforzi tar-riċerka biex jiġu żviluppati trattamenti, vaċċini, terapiji u 

dijanjostika effettivi, u biex tiġi żgurata d-disponibbiltà universali bi prezz 

affordabbli; 

 Niżguraw id-disponibbiltà tat-tagħmir protettiv għall-ħaddiema tas-saħħa, ukoll billi 

nirrestawraw il-ktajjen tal-provvista globali. 

L-UE qed tikkontribwxxi biex jiġu indirizzati dawn l-isfidi billi: 

 Nappoġġaw il-pajjiżi sħab biex jibnu sistemi tas-saħħa u tal-protezzjoni soċjali 

reżiljenti u biex jimplimentaw ir-regolamenti internazzjonali tas-saħħa;  

 Insaħħu u niffukaw programmi tas-saħħa tal-UE eżistenti biex jgħinu lill-pajjiżi sħab 

jipproteġu, iżidu, u jinċentivaw il-forza tax-xogħol tas-saħħa; 

 Nappoġġaw l-isforzi tal-komunikazzjoni u s-sensibilizzazzjoni għall-popolazzjoni 

mill-gvernijiet dwar miżuri protettivi bażiċi u pariri dwar l-iġjene biex jipprevjenu l-

firxa tal-coronavirus; 

 Nagħtu flessibbiltà taħt l-appoġġ tagħna lil inizjattivi globali għall-Fond Globali 

għall-Ġlieda kontra l-AIDS, it-Tuberkulożi u l-Malarja, GAVI, the Vaccine Alliance, 

u l-Faċilità ta' Finanzjament Globali, filwaqt li niżguraw li programmi tas-saħħa vitali 

se jkomplu; 

 Nappoġġaw riċerka ulterjuri dwar id-dijanjostika, it-trattament u l-prevenzjoni; 

ladarba jkun hemm vaċċin disponibbli, inħaffu l-approvazzjoni u nissussidjaw il-

vaċċini u l-għoti tagħhom f’pajjiżi vulnerabbli; 

 Nappoġġaw it-taħriġ tal-esperti u s-sorveljanza epidjemoloġika, l-implimentazzjoni u 

l-użu ta’ laboratorji mobbli u soluzzjonijiet mobbli oħrajn; 

 Insaħħu organizzazzjonijiet tas-sigurtà tas-saħħa reġjonali fil-pajjiżi Afrikani, tal-

Karibew u tal-Paċifiku, bħall-Istitut Pasteur fis-Senegal; 

 Nilqgħu pajjiżi kandidati fil-Pajjiżi Balkani fil-Kumitat għas-Sigurtà tas-Saħħa tal-

UE, nipprovdu assistenza teknika, protokolli u linji gwida ta’ ġestjoni tal-kriżijiet, u 

nikkondividu opinjonijiet esperti kif ukoll nirriflettu kif il-kandidati potenzjali jistgħu 

jiġu assoċjati l-aħjar ma’ dawn il-miżuri; 

 Nappoġġaw l-aċċess ugwali għas-sistema tas-saħħa lill-komunitajiet tal-migranti, tar-

refuġati, ta’ persuni spostati u dawk ospitanti permezz tal-fondi fiduċjarji tal-UE u l-

Istrument li jikkontribwixxi għall-Istabbiltà u l-Paċi, li jipprovdu assistenza medika 

ta’ emerġenza kif ukoll appoġġ f’servizzi u infrastrutturi tas-saħħa bażiċi; 

 Nippromwovu l-iskambju tad-data bejn ir-riċerkaturi, u niffaċilitaw l-aċċess għar-

riżultati u l-evidenza permezz tal-Aċċess Miftuħ u x-Xjenza Miftuħa mir-riċerka 

sabiex jiffaċilitaw l-adozzjoni politika u klinika; 

 Nintensifikaw it-tħejjija mal-Istati Membri tal-UE u l-pajjiżi terzi tas-Sħubija Globali 

għas-Saħħa. Ir-riżorsi tas-Sħubija għall-Provi Kliniċi bejn Pajjiżi Ewropej u Pajjiżi li 

qed Jiżviluppaw (EDCTP), li bħalissa tiffoka fuq l-Afrika Sub-Saħarjana, jistgħu 

jiżdiedu biex tiġi permessa l-estensjoni tagħha għall-pajjiżi tan-Nofsinhar tal-

Mediterran; 

 Nirriorjentaw ix-xogħol ta’ pjattaformi multilaterali eżistenti bħall-Coalition for 

Epidemic Preparedness Innovation (CEPI) għall-iżvilupp tal-vaċċini u l-Global 

Research Collaboration for Infectious Disease Preparedness (GlopiD-R) għat-tħejjija. 

 

Eżempji tal-appoġġ tal-UE tas-settur tas-saħħa tas-sħab tagħha  

Fis-Sudan, l-UE qed taħdem biex tiżgura l-aċċess għall-ilma nadif u l-iġjene u tqajjem 

kuxjenza dwar il-virus, bħala parti minn proġetti umanitarji li b’kollox jilħqu EUR 10 

miljun.  

Il-Kummissjoni ffirmat l-Inizjattiva tal-UE l-ġdida għas-Sigurtà tas-Saħħa maċ-Ċentru 

Ewropew għall-Prevenzjoni u l-Kontroll tal-Mard (ECDC) li tammonta għal EUR 9 miljun. 

Din diġà bdiet, tkopri t-23 pajjiż tal-Viċinat u tat-Tkabbir u tiffoka fuq it-tħejjija u l-

kapaċità medika biex jindirizzaw it-tifqigħa u l-bosta riperkussjonijiet.  

Fl-Iran, l-UE se tipprovdi EUR 6 miljun biex issaħħaħ is-settur tas-saħħa permezz tal-

akkwist ta’ mediċini essenzjali, it-taħriġ ta’ persunal tas-saħħa essenzjali u permezz ta’ 

kampanji ta’ sensibilizzazzjoni dwar l-iġjene personali u s-sanitazzjoni.  Qed niffinanzjaw 

ukoll l-aċċess miżjud għas-servizzi bażiċi tal-aktar refuġjati Afgani vulnerabbli li qed 

jgħixu fl-Iran. 

Kontribuzzjoni finanzjarja:  EUR 2 858 miljun 

II.1.3. Nindirizzaw il-konsegwenzi ekonomiċi u soċjali 

Huwa wisq probabbli li din il-kriżi tas-saħħa mingħajr preċedent se ġġib magħha effetti 

ekonomiċi u soċjali negattivi: dawn iridu jiġu indirizzati bħala kwistjoni ta’ urġenza biex tiġi 

evitata d-destabbilizzazzjoni. Dan jeħtieġ l-azzjonijiet fuq bosta fronti: miżuri ta’ rpar fid-

dawl ta’ xokk makroekonomiku possibbli, appoġġ xieraq għall-intermedjarji finanzjarji, 

taħlita ta’ għażliet ta’ finanzjament għas-settur pubbliku u privat. Jinkludi wkoll qafas 

protettiv għall-forza tax-xogħol u għal unitajiet domestiċi mingħajr introjtu. 

L-isfidi ewlenin li għandhom jiġu indirizzati: 

 Nindirizzaw il-konsegwenzi ekonomiċi severi mill-pandemija madwar id-dinja, u 

nipprevjenu ċiklu ta’ reċessjoni f’bosta pajjiżi sħab. Bosta pajjiżi sħab se jiltaqgħu 

ma’ tnaqqis fl-attività ekonomika, u żieda qawwija fil-qgħad u l-faqar. Dan jista’ 

jwassal għal pressjoni fuq il-finanzi pubbliċi, tensjonijiet soċjali akbar u, f’xi kuntesti, 

għall-vjolenza;  

 Nindirizzaw l-isfidi addizzjonali finanzjarji u ta’ likwidità kkawżati minn din il-kriżi. 

Għadd ta’ ekonomiji fil-fażi tal-iżvilupp u emerġenti qed jiffaċċjaw din il-kriżi 

f’sitwazzjonijiet ta’ dejn kbir u spazju ta’ politika limitat. Pajjiżi li jiddependu fuq it-

turiżmu jew ir-rimessi, kif ukoll dawk fil-bidu tal-ktajjen tal-provvista jew li 

jiddependu fuq l-esportazzjonijiet tal-komoditajiet primarji, se jkunu fost dawk l-aktar 

milquta bis-saħħa; 

 Nappoġġaw miżuri ta’ stabbilizzazzjoni ekonomika u soċjali u ta’ protezzjoni soċjali 

bħad-differiment temporanju jew eżenzjonijiet mill-ħlasijiet tat-taxxa u tas-sigurtà 

soċjali, kundizzjonijiet ta’ finanzjament ta’ appoġġ għall-atturi ekonomiċi, u appoġġ 

finanzjarju dirett biex jgħin lill-ħaddiema (inklużi sussidji fuq il-pagi) u l-unitajiet 

domestiċi affettwati, b’attenzjoni partikolari għaż-żgħażagħ – li jkunu jeħtieġu żieda 

fin-nefqa soċjali. L-atturi ekonomiċi jista’ jkollhom bżonn kreditu bi prezz affordabbli 

u jkollhom bżonn jirriskedaw il-ħlas lura tas-self;  

 Nappoġġaw miżuri biex tingħata spinta lill-kapaċità tan-netwerk, inklużi miżuri fil-

qosor, biex jiġi ffaċilitat ix-xogħol, it-tagħlim u s-soċjalizzazzjoni mill-bogħod, kif 

ukoll l-aċċess għall-informazzjoni preċiża;  

 Niżguraw li l-kumpaniji jiksbu lura l-abbiltà li jiffinanzjaw investimenti aktar fit-tul, 

sabiex l-ekonomiji jkunu jistgħu jirkupraw b’mod ekoloġiku u inklużiv;  

 Niżguraw ir-rispett għad-drittijiet tal-bniedem, inkluż id-drittijiet tax-xogħol, u d-

demokrazija, b’attenzjoni partikolari għall-edukazzjoni u s-sitwazzjoni tan-nisa, tal-

bniet u ta’ dawk l-aktar vulnerabbli. 

L-UE qed tikkontribwxxi biex jiġu indirizzati dawn l-isfidi billi: 

 Nipproteġu l-ħaddiema fuq il-post tax-xogħol, nippromwovu miżuri inklużivi li 

jespandu l-kwantita u l-kwalità tal-aċċess għas-saħħa u x-xogħol deċenti inġenerali. 

dawn il-miżuri jipprevjenu, fost l-oħrajn, id-diskriminazzjoni u l-esklużjoni soċjali; 

 Nimmobilizzaw l-Istrument ta’ Assistenza Makrofinanzjarja (Macro-Financial 

Assistance, MFA) għall-pajjiżi tal-Balkani tal-Punent u tal-Viċinat li qed jaffaċċaw 

kriżi tal-bilanċi tal-pagamenti, flimkien mal-appoġġ mill-Fond Monetarju 

Internazzjonali (FMI). L-Assistenza Makrofinanzjarja tista’ tikkontribwixxi għall-

istabbiltà makroekonomika u toħloq spazju ta’ politika għal għażliet ta’ rispons 

ekonomiku xierqa; 

 Nappoġġaw temporanjament lill-gvernijiet nazzjonali permezz tal-assistenza teknika, 

l-appoġġ baġitarju dirett u, jekk relevanti, finanzjament konċessjonali, 

b’komplementarjetà mal-interventi tal-Bank Dinji u tal-FMI, biex jadottaw riformi 

tal-politiki fiskali, monetarji, soċjali u tas-saħħa pubblika sabiex fost l-oħrajn, jagħtu 

prijorità lin-nefqa pubblika għall-iżvilupp soċjo-ekonomiku u t-tnaqqis tal-faqar; 

 Nappoġġaw temporanjament lill-intermedjarji finanzjarji, bħall-banek pubbliċi u 

korpi superviżorji/regolatorji, permezz ta’ assistenza teknika jew garanziji biex 

jadottaw strateġiji ta’ finanzjament u oqfsa regolatorji aktar konduċenti, u biex 

ikollhom aċċess imtejjeb għall-finanzjament konċessjonali; 

 Nappoġġaw is-settur privat – b’mod partikolari l-intrapriżi żgħar u medji (SMEs) u 

dawk li jaħdmu għal rashom – permezz ta’ garanziji, provvediment ta' likwidità u 

assistenza teknika lis-settur privat; nappoġġaw lill-banek lokali permezz ta’ 

istituzzjonijiet finanzjarji internazzjonali u istituzzjonijiet Ewropej tal-finanzi għall-

iżvilupp biex ikollhom aċċess miżjud għall-appoġġ ta’ likwidità, kapital operatorju u 

finanzjament tal-kummerċ; nirriorjentaw ulterjorment il-garanziji mill-EFSD lejn 

kondiviżjoni tar-riskji fuq terminu iqsar fuq is-self għall-mikroimprendituri u l-SMEs. 

Il-Kummissjoni tilqa’ r-riattivazzjoni tal-Inizjattiva ta’ Vjenna tal-Koordinazzjoni tal-

Banek li se tgħin lill-banek jibqgħu attivament involuti fil-finanzjament tal-ekonomiji 

tal-UE u tal-pajjiżi sħab. 

 L-għoti ta’ self tas-settur pubbliku mill-BEI, notevolment għat-tagħmir u l-provvisti 

tal-kura tas-saħħa; 

 Naħdmu ma’ organizzazzjonijiet internazzjonali, pajjiżi sħab u s-settur privat 

Ewropew biex nibnu ktajjen tal-valur b’saħħithom u reżiljenti f’setturi strateġiċi u 

niżguraw li s-sostenibbiltà, id-drittijiet tax-xogħol u l-kriterji tar-responsabbiltà soċjali 

tal-kumpanniji jiġu rrispettati tul il-ktajjen tal-valur minkejja t-tnaqqis fid-domanda u 

meta l-ekonomija tirkupra; 

 Nippromwovu forom ta’ ħelsien mid-dejn (b’konsiderazzjoni minn istituzzjonijiet 

finanzjarji multilaterali, b’mod partikolari mill-FMI) partikolarment f’pajjiżi 

affettwati mir-reċessjoni tal-coronavirus; 

 Nappoġġaw il-kontinwità tal-għoti tal-livelli kollha tal-edukazzjoni; 

 Inżommu d-djalogu ta’ politika appoġġat minn appoġġ baġitarju u assistenza teknika 

għar-riforma politika dwar id-drittijiet tal-bniedem u l-appoġġ għad-demokrazija, kif 

ukoll appoġġ dirett għas-soċjetà ċivili; 

 Inkomplu nieħdu l-miżuri neċessarji kollha (kemm immedjatament kif ukoll fit-tul) 

biex niżguraw li l-ktajjen tal-provvista u l-kurituri tat-trasport globali jibqgħu intatti; 

niżguraw li l-miżuri biex tiġi indirizzata l-firxa tal-coronavirus li jaffettwaw il-

moviment tal-oġġetti u tal-ħaddiema jibqgħu mmirati, proporzjonati, trasparenti u 

temporanji – kif inhu l-każ tal-miżura temporanja ta’ awtorizzazzjoni tal-

esportazzjoni tal-UE; filwaqt li jitqiesu l-ħtiġijiet tal-pajjiżi l-oħrajn għall-provvisti 

tal-emerġenza u l-assistenza umanitarja. L-iskema temporanja ta’ awtorizzazzjoni tal-

esportazzjoni tal-UE espliċitament tipprevedi l-assistenza umanitarja bħala waħda 

mir-raġunijiet li għalihom l-Istati Membri jistgħu jagħtu awtorizzazzjonijiet għall-

esportazzjoni.  

Eżempji ta’ appoġġ għall-irkupru 

Fi Sierra Leone, EUR 34,7 miljun se jiġu pprovduti biex jiġu indirizzati l-konsegwenzi 

ekonomiċi tal-COVID-19, kif ġej: EUR 25 miljun permezz tal-appoġġ baġitarju dirett se 

jsaħħu r-reżiljenza u l-istabbiltà makroekonomika, kif ukoll jipprovdu l-appoġġ għall-pjan 

ta’ rispons nazzjonali. Permezz ta’ programm ta’ trasferimenti ta’ flus b’valur ta’ EUR 5,2 

miljun, l-appoġġ tal-Kummissjoni se jipproteġi d-dħul tal-aktar popolazzjonijiet 

vulnerabbli permezz tal-Bank Dinji. Finalment, permezz ta’ pakkett ta’ EUR 4.5 miljun, il-

Kummissjoni se tappoġġa s-settur agrikolu biex tingħata spinta lill-produzzjoni lokali tal-

ikel. 

Fil-Balkani tal-Punent, l-UE mmobilizzat appoġġ konsiderevoli għall-irkupru soċjali u 

ekonomiku li jammonta għal EUR 374.5 miljun mill-bidu tal-kriżi (EUR 46,5 miljun 

għall-Albanija, EUR 73,5 miljun għall-Bożnija-Ħerzegovina, EUR 63 miljun għall-

Kosovo, EUR 50 miljun għall-Montenegro, EUR 63 miljun għall-Maċedonja ta’ Fuq, u 

EUR 78,5 miljun għas-Serbja). Dan se jgħin biex jiġi indirizzat l-impatt soċjo-ekonomiku 

tat-tifqigħa, b’mod partikolari għan-negozji l-aktar milquta, inkluż il-kumpaniji li jaħdmu 

fis-setturi tat-turiżmu u tat-trasport. 

Għall-Ġordan u l-Libanu, ġie adottat pakkett ta’ EUR 240 miljun biex jappoġġa lill-

unitajiet domestiċi vulnerabbli lokali u lir-refuġjati Sirjani. 

Kontribuzzjoni finanzjarja:  EUR 12,281 miljun 

II.2. Il-pakkett tat-Tim Ewropa 

L-UE u l-Istati Membri tagħha se jikkontribwixxu għal pakkett tat-Tim Ewropa biex 

jappoġġa lill-pajjiżi sħab fl-isforzi tagħhom biex jindirizzaw il-kriżi tal-COVID-19 b’mod 

komprensiv. Il-kontribuzzjoni tal-baġit tal-UE se tkun kif hawn ippreżentat f’din it-tabella: 

 

II.1 Linji ta’ azzjoni ta’ prijorità komuni 

Kontribuzzjoni tal-UE 

għall-Pakkett tat-Tim 

Ewropa (EUR miljuni) 

II.1.1 
Appoġġ għar-rispons ta’ emerġenza urġenti u għal 

żmien qasir għal ħtiġijiet umanitarji 
502 

II.1.2 Appoġġ għat-tisħiħ tas-sistemi tas-saħħa 2 858 

II.1.3 Konsegwenzi ekonomiċi u soċjali 12 281 

TOTAL 15 641 

Din il-kontribuzzjoni tibni fuq strumenti u faċilitajiet eżistenti li jistgħu jwasslu riżultati 

rapidi u tanġibbli. Dan huwa partikolarment il-każ għall-pjattaformi reġjonali ta’ taħlit jew 

strumenti ta’ garanzija tal-UE, jiġifieri l-EFSD u l-Mandat ta’ Self Estern tal-BEI. Huwa 

previst ukoll li tiġi aċċellerata l-Assistenza Makrofinanzjarja għall-pajjiżi tal-Balkani tal-

Punent u tal-Viċinat, li tikkomplementa l-appoġġ rapidu mill-FMI.  

II.3 It-Tim Ewropa għat-Tħejjija Globali 

Is-sejbien ta’ triq ’il barra mill-kriżi attwali jiddependi bħala kwistjoni ta’ prijorità fuq l-

implimentazzjoni rapida tad-dijanjostika, vaċċini u trattamenti effettivi. Mingħajrhom, kull 

pajjiż fid-dinja jibqa’ vulnerabbli. Għal din ir-raġuni, l-UE se tingħaqad ma’ sħab minn 

madwar id-dinja biex torganizza mument għad-donaturi, bil-għan li tingħalaq id-diskrepanza 

tal-likwidità attwali identifikata mill-Bord ta’ Monitoraġġ tat-Tħejjija Globali li jintlaħqu is-

7,5 biljun euro ta’ finanzjament meħtieġa għal: 

 L-iżvilupp ta’ dijanjostika, trattamenti u vaċċini rapidi tal-coronavirus, malajr u fuq 

skala kbira; 

 L-iżgurar ta’ provvisti suffiċjenti ta’ tagħmir protettiv għall-ħaddiema tas-saħħa; 

 L-appoġġ biex id-WHO tikkoordina u tipprijoritizza l-isforzi għall-pajjiżi l-aktar 

vulnerabbli. 

Flimkien mal-impenji ta’ finanzjament, l-UE u sħabha se jimmiraw li jiżguraw impenn 

politiku f’livell għoli biex jiġi żgurat aċċess ekwu għall-prodotti maħluqa biex jindirizzaw din 

il-pandemija. 

II.4 It-Tim Ewropa għall-koordinazzjoni globali u l-multilateraliżmu: 

L-UE se tippromwovi u tmexxi rispons ikoordinat fuq il-front multilaterali, b’mod partikolari 

fi sforz ta’ koordinazzjoni konġunta man-Nazzjonijiet Uniti, l-istituzzjonijiet finanzjarji 

internazzjonali kif ukoll il-G7 u l-G20. L-UE u l-Istati Membri tagħha se jkomplu wkoll 

jaħdmu mal-Unjoni Afrikana (UA) dwar l-Istrateġija mġedda mal-Afrika, lejn is-summit UA-

UE fil-ħarifa. Skont il-ftehim tal-Ministri tal-Finanzi u l-Gvernaturi tal-Banek Ċentrali tal-

G20, l-UE se tikkontribwixxi b’mod attiv għall-iżvilupp ta’ pjan direzzjonali għall-G20 bl-

elementi li ġejjin
4
: 

 Pjan ta’ Azzjoni tal-G20 b’rispons għall-coronavirus, li se jindika l-azzjonijiet 

individwali u kollettivi li l-G20 ħadet u li se tkun qed tieħu biex tirrispondi għall-

pandemija. Il-Pjan ta’ Azzjoni jenħtieġ li jkun jinkludi miżuri makroekonomiċi, 

miżuri finanzjarji, u miżuri għall-istituzzjonijiet finanzjarji internazzjonali. Jenħtieġ li 

l-Pjan ta’ Azzjoni jkun jinkludi wkoll strateġija ta’ ħruġ u rkupru kkoordinata, u li 

jnaqqas ir-riskji għall-ktajjen ta’ provvista kummerċjali.  

 Naħdmu mal-istituzzjonijiet finanzjarji internazzjonali relevanti, b’mod partikolari l-

FMI u l-Bank Dinji, biex iwasslu malajr l-assistenza finanzjarja internazzjonali xierqa 

lis-swieq emerġenti u lill-pajjiżi fil-fażi tal-iżvilupp biex ilaħħqu mal-isfidi 

ppreżentati mill-pandemija tal-coronavirus, inkluż miżuri ta’ likwidità u ta’ ħelsien 

mid-dejn biex l-ifqar pajjiżi jkunu megħjuna jnaqqsu minnufih l-obbligi ta’ ħlas lura 

tad-dejn tagħhom. 

 Naħdmu mal-Bord għall-Istabbiltà Finanzjarja (FSB) fil-kapaċità tiegħu biex 

jikkoordina l-miżuri regolatorji u superviżorji tas-settur finanzjarju meħuda mill-

pajjiżi b’rispons għall-pandemija. Kif maqbul mill-Ministri tal-Kummerċ tal-G20, l-

UE se tieħu miżuri neċessarji immedjati biex tiffaċilita l-kummerċ tal-oġġetti 

essenzjali u se tkompli taħdem mas-sħab internazzjonali biex is-swieq jinżammu 

miftuħa. F’dan l-ispirtu, l-UE qed tkompli l-isforzi kollha tagħha biex timmodernizza 

u ssaħħaħ l-Organizzazzjoni Dinjija tal-Kummerċ (WTO) u l-faċilitazzjoni tal-

kummerċ. L-UE se tippromwovi wkoll miżuri li jistgħu jgħinu lill-ekonomiji 

jirkupraw b’mod ekoloġiku u inklużiv. 

B’risposta għall-appell tal-mexxejja tal-G20 fid-dikjarazzjoni straordinarja tagħhom dwar il-

coronavirus, il-President tal-Kummissjoni, Ursula von der Leyen, u l-President tal-Kunsill 

                                                           
4
 Ara l-Istqarrija għall-Istampa tal-G20 tat-30 ta’ Marzu (Ministri tal-Finanzi u l-Gvernaturi tal-Banek Ċentrali 

tal-G20); id-Dikjarazzjoni tal-Mexxejja tal-G20 tas-26 ta’ Marzu u d-Dikjarazzjoni tal-Mexxejja tal-G7 tas-16 

ta’ Marzu. 

Ewropew, Charles Michel, offrew li jospitaw attività għad-donaturi online kif deskritt qabel, 

sabiex jiġi appoġġat finanzjament adegwat biex jiġi żviluppat u skjerat vaċċin kontra l-

COVID-19.  

Fil-kuntest tad-WHO, l-UE u l-Istati Membri tagħha se jmexxu t-tħejjija ta’ riżoluzzjoni dwar 

il-kriżi tal-COVID-19 sat-73 Assemblea Dinjija tas-Saħħa f’Mejju. Bl-appoġġ loġistiku mis-

segretarjat tad-WHO, l-UE se torganizza konsultazzjonijiet inklużivi biex tibni kunsens fost 

il-pajjiżi dwar din ir-riżoluzzjoni importanti b’enfasi fuq is-solidarjetà, il-koordinazzjoni u l-

ġestjoni tal-kriżijiet tas-saħħa. 

Finalment, l-UE għandha tippromwovi l-kooperazzjoni globali fir-riċerka u l-

innovazzjoni, b’ħidma favur ix-Xjenza Miftuħa u l-Aċċess Miftuħ għad-data u r-riżultati tar-

riċerka, kif ukoll it-tisħiħ tal-pjattaformi multilaterali eżistenti rilevanti biex jiġu indirizzati l-

pandemiji. 

 

Appoġġ għar-riċerka fl-Afrika 

L-UE qed tingħaqad fl-isforzi ta’ riċerka u innovazzjoni mal-Afrika fil-ġlieda kontra t-

tifqigħa tal-coronavirus. Is-Sħubija għall-Provi Kliniċi bejn Pajjiżi Ewropej u Pajjiżi li qed 

Jiżviluppaw (EDCTP) qed tvara sejħiet ta’ emerġenza għal espressjonijiet ta’ interess biex 

tiġi appoġġata r-riċerka dwar il-coronavirus u jissaħħu l-kapaċitajiet ta’ riċerka fl-Afrika 

sub-Saħarjana. Se jiġu ffinanzjati tliet sejħiet b’aktar minn EUR 25 miljun minn Orizzont 

2020, il-programm tar-riċerka u l-innovazzjoni tal-UE.  

 


